
				এই পাতাটির মুদ্রণ সংশোধন করা প্রয়োজন। 
আলেকজান্দারের অভিযান (
অধিবাসীরা যে, কেবল সামরিক প্ৰকৃতিবিশিষ্ট ছিল তাহা নহে ; তাহারা সমরে অভ্যস্তও ছিল এবং তাহারা একত্রীভূত অবস্থায় পোরসের ন্যায় সুদক্ষ সেনাপতি কর্তৃক পরিচালিত হইলে গ্ৰীক সৈন্যের পরাভব ও ধ্বংস সুনিশ্চিত ছিল । আলেকজান্দারের অনিন্দনীয় যুদ্ধকৌশলেও যে এরূপ বিপত্তি হইতে র্তাহাকে রক্ষা করিতে পারিত না, তাহা তঁহার ভারতীয় অভিযান পৰ্য্যালোচনা করিলে সহজেই প্ৰতীয়মান হইবে। আমরা দেখিতে পাই যে, হাইড্যাসপিস নদীতীরে পোরসের সহিত তিনি যে যুদ্ধ করেন, তাহাই তাহার সর্বাপেক্ষা বৃহৎ যুদ্ধ (৬); কাথিয়াবাসিদিগকে পরাভূত করিতে র্তাহাকে অত্যন্ত বেগ পাইতে হইয়াছিল, মালয়দের দুর্গ আক্রমণ করিবার কালে তিনি আহত হইয়া প্ৰায় মৃত্যুমুখে পতিত হইয়াছিলেন এবং সিন্ধুর উপত্যকায় তিনি নৃশংসভাবে হত্যা ও প্ৰাণদণ্ড দ্বারা ব্ৰাহ্মণগণের গতি প্ৰতিহত করিয়াছিলেন (৭) । ইহা হইতে সহজেই অনুমান করা যাইতে পারে যে, আলেকজান্দারকে যদি ভারতবর্ষের সকল অধিবাসিকৃন্দের সহিত একত্রাবস্থায় যুদ্ধ করিতে হইত, তবে তঁহার বিজয়লক্ষ্মী সিন্ধুতীরেই অন্তহিত হইতেন। পক্ষান্তরে তঁহার ভারত প্ৰবেশকালে ভারতীয় রাজনৈতিক অবস্থা তাহার সম্পূর্ণ অনুকুল ছিল (৮)। সিন্ধুপ্রদেশ তখন বিভিন্ন
(৬) হাইড্যাসপিসের যুদ্ধ-৩১৬ পূর্ব খৃষ্টাব্দের জুলাই মাসে সংঘটিত হয়। এই যুদ্ধের নিদর্শন স্বরূপ যে মুদ্র আলেকজান্দার প্রচারিত করিয়াছিলেন তাহার প্ৰতিলিপি প্রদত্ত হইল ।
( ৭ ) এই সকল ঘটনার বৃত্তান্তু পরে প্রদত্ত হইয়াছে বলিয়া এস্থলে আর বিস্তারিত विबद्ध अंगख देईल ना ।
(৮) উত্তরভারত তখন ক্ষুদ্র ক্ষুদ্র স্বাধীন রাজ্যসমূহে বিভক্ত ছিল এবং এক নরপতি অন্য নরপতির সহিত সদাসর্বদাই কলহে ব্যাপৃত থাকিতেন।

